
 Sagot sa Pangangatwirang Panig sa Proposisyon 48 

BUMOTO NG HINDI SA PROP. 48. Ito ay magpapahintulot sa Tribong North 
Fork na magtayo ng malalaking labas-ng-reserbasyon, istilong-Vegas na kasino sa 
County ng Madera.

Bilang Superbisor ng County ng Madera, sinasalungat ko ang kasino sa aking 
komunidad.

Ang reserbasyong lupa ng North Fork ay higit sa isang oras na pagmamaneho mula 
sa iminumungkahing lokasyon, pero gusto nilang magtayo ng isang kasino na may 
2,000 slot machines dito dahil ito ay mas malapit sa mga pangunahing priwey at mga 
komunidad ng Central Valley. Ito ay hindi lilikha ng mga trabaho; aagawin lamang 
ang mga ito mula sa mga negosyo at kasalukuyang mga kasino sa lugar.

Maraming taon na ang nakalipas noong aprobahan ng mga Taga-California ang 
sugal ng Indiyan, sinabi sa atin na magkakaroon ng limitadong bilang ng mga kasino 
na itatayo sa orihinal na reserbasyong lupa.

Ang Prop. 48 ay sumisira sa pangakong iyon.
Hanggang ngayon, dose-dosenang tribo ang sumusunod sa mga tuntuning ito, 

pero ang Prop. 48 ay magpapahintulot sa unang labas-ng-reserbasyon na kasino at 
magsisimula ng isang daluyong ng mga proyektong kasino sa buong California.

Si Senadora ng Estados Unidos Dianne Feinstein ay sumalungat sa 
iminumungkahing labas-ng-reserbasyon na kasino. Sa isang liham ng pagsalungat na 
ipinadala kay Gobernador Jerry Brown sinabi niya:

". . . ngayon na ang pamilihan ay puno na, ang mga tribo mula sa mga rural 
na lugar ay ‘naghahanap ng reserbasyon’ para sa mga kasino sa mas mataong mga 
lugar upang makakuha ng mas malaking kabahagi sa pamilihan. Ito ay hindi dapat 
payagang mangyari, ang sapat ay sapat na."

Sumasang-ayon ako kay Senadora Feinstein. BUMOTO NG HINDI SA PROP. 
48.

Mahal ko ang aking komunidad at ang pagtatayo ng napakalaking kasino na 
magdadala ng karagdagang trapiko, polusyon at krimen ay talagang mali.

BUMOTO NG HINDI SA PROP. 48 upang PIGILAN ang labas-ng-reserbasyon 
na mga kasino sa lahat ng ating mga kapitbahayan.

David Rogers, Superbisor ng County ng Madera

BUMOTO NG OO SA PROPOSISYON 48—TUMULONG NA LUMIKHA 
NG LIBU-LIBONG TRABAHO, LUMIKHA NG PANG-ESTADO AT 
LOKAL NA MGA KITA, IGALANG ANG LOKAL NA KONTROL, AT 
PROTEKTAHAN ANG MAY MAGAGANDANG TANAWIN NA MGA 
LUGAR NG LIGAW NA BUHAY—NANG WALANG GASTOS ANG MGA 
NAGBABAYAD NG BUWIS SA ESTADO.

Ang Proposisyon 48 ay nag-aapirma sa dalawang Kasunduan na ginawan ng 
pakikipag-unawaan ng Gobernador, pinagtibay ng dalawang-partidong mayoriya ng 
Lehislatura ng Estado, at sinuportahan ng lokal, pang-estado, at pederal na mga opisyal 
na nagpahintulot sa Tribong North Fork na malapit sa Yosemite at ng Tribong Wiyot 
na malapit sa Humboldt Bay upang lumikha ng isang proyekto sa lupang Indiyan sa 
Central Valley na:

• Lilikha	ng	libu-libong	trabaho	• Lilikha	ng	mga	pagkakataong	pangnegosyo	
at pagyabong na pangkabuhayan sa mga lugar na mataas ang kawalan ng trabaho 
• Pananatilihin	ang	lokal	na	kontrol	para	sa	isang	malakas	na	sinusuportahan	
na	proyekto	sa	komunidad	• Ibabahagi	ang	mga	kita	sa	estado	at	mga	lokal	na	
pamahalaan	at	di-nagpapasugal	na	mga	tribo	• Itataguyod	ang	sariling-kasapatan	
• Iiwasan	ang	posibleng	pagtatayo	sa	mga	rehiyon	na	sensitibo	ang	kapaligiran	
• Magtatayo	sa	pederal	na	hinahawakan	na	makasaysayang	lupa	ng	Tribong	North	
Fork

BUMOTO NG OO—TUMULONG NA LUMIKHA NG LIBU-LIBONG 
MAHUSAY-MAGPASUWELDO NA MGA TRABAHO

Ang proyekto ay lilikha ng higit sa 4,000 trabaho bilang resulta ng daan-daang 
milyong dolyar ng pribadong pamumuhunan, palalakasin ang pang-estado at lokal na 
mga ekonomiya.

"Ang pagboto ng OO ay gumagarantiya ng mahuhusay na trabaho para sa mga 
Taga-California at mga bagong pagkakataong pangkabuhayan para sa isa sa mga 
pinakamahirap na rehiyon ng ating estado."—Robbie Hunter, Presidente, Konseho ng 
mga Gawaing Pagtatayo at Konstruksiyon ng Estado ng California

"Sinusuportahan namin ang kasunduan sa sugal sa North Fork upang makatulong na 
magdala ng mga trabaho at negosyo sa Madera, Fresno, at sa buong San Joaquin Valley."—
Hispanikong Kamara de Komersiyo ng Gitnang California

BUMOTO NG OO—SUPORTAHAN ANG LOKAL NA KONTROL, 
KALIGTASAN NG PUBLIKO, AT PAGKAKATAON PARA SA CENTRAL 
VALLEY

Ang pagboto ng OO ay nagkakaloob ng pagpopondo para sa kaligtasan ng publiko, 
mga paaralan, parke, daan at ibang mga serbisyo sa publiko.

"Ang proyektong ito ay magpopondo sa lokal na siyerip, pulis, bumbero, at ibang mga 
unang tagatugon."—Siyerip John Anderson, County ng Madera

"Ang kabuhayan ng ating rehiyon ay makikinabang mula sa proyektong ito. Hindi 
natin mapapayagan ang mga tagapagpatakbo ng New York hedge-fund na may pinansiyal 
na koneksiyon sa isang kakompitensiyang kasino na magpasiya sa ating hinaharap na 
pangkabuhayan. Bumoto ng OO upang protektahan ang lokal na kontrol."—Tom 
Wheeler, Tagapangulo, Lupon ng mga Superbisor ng County ng Madera

BUMOTO NG OO—ITAGUYOD ANG SARILING-KASAPATAN NG 
TRIBO

Ang pagboto ng OO ay tutulong sa mga tribo sa California na tulungan ang 
mga sarili—nang hindi gagastusan ng mga nagbabayad ng buwis sa estado. Ito ay 
nagpapalakas sa badyet ng Estado sa pamamagitan ng pagkakaloob ng daan-daang 
milyong dolyar sa mga pondo ng pagbahagi ng kita para sa di-nagpapasugal na mga 
tribo, kaya mababawasan ang posibleng pananagutan sa pananalapi ng Estado.

"Ang mga tribo sa buong California ay sumusuporta sa mga kasunduang ito. Ang 
mga ito ay nagkakaloob sa estado ng lubhang-kailangang mga kita at nagkakaloob sa 
mas maliit, di-nagpapasugal na mga tribo ng pagpopondo upang tulungan ang mga 
Katutubong tao na umasa sa sarili."—Will Micklin, Tagapagpaganap na Direktor, 
Kapisanan ng mga Pamahalaan ng Tribo sa California

BUMOTO NG OO—PROTEKTAHAN ANG MAY MAGAGANDANG 
TANAWIN NA MGA LUGAR NG LIGAW NA BUHAY SA CALIFORNIA

Ang botong OO ay umiiwas sa posibleng konstruksiyon sa mga burol sa paanan 
bundok sa Sierra na malapit sa Yosemite at malapit sa Pambansang Kanlungan ng 
Ligaw na Buhay sa Humboldt Bay.

"Ang botong oo sa Proposisyon 48 ay nagpoprotekta sa dalawa sa mga 
pinakamahalagang lugar na pangkapaligiran ng California."—Dan Cunning, 
Kawanihan ng mga Bisita sa Yosemite Sierra

ANG MGA KASUNDUAN NG PROPOSISYON 48 AY SINUSUPORTAHAN 
NG ISANG MALAWAK NA PAMBUONG-ESTADONG KOALISYON, 
KABILANG ANG MGA SUMUSUNOD:

• Gobernador	Edmund	G.	Brown	Jr.	• Konseho	ng	mga	Gawaing	Pagtatayo	at	
Konstruksiyon	ng	Estado	ng	California	• Hispanikong	Kamara	de	Komersiyo	ng	
Gitnang	California	• Kapisanan	ng	mga	Opisyal	ng	Pulisya	ng	Lunsod	ng	Madera	
• Kapisanan	ng	mga	Pamahalaan	ng	Tribo	sa	California

Para sa isang kumpletong listahan ng mga tagasuporta bisitahin ang www.
VoteYES48.com

LUMIKHA NG MGA TRABAHO. PAUNLARIN ANG EKONOMIYA. 
IGALANG ANG LOKAL NA KONTROL. LUMIKHA NG MGA KITA NG 
ESTADO AT MGA LOKAL NA PAMAHALAAN. IPAGSANGGALANG ANG 
KAPALIGIRAN NG CALIFORNIA.

BUMOTO NG OO SA PROPOSISYON 48.
www.VoteYES48.com

Edmund G. Brown Jr., Gobernador 
Estado ng California
Tom Wheeler, Tagapangulo 
Lupon ng mga Superbisor, County ng Madera
Robbie Hunter, Presidente 
Konseho ng mga Gawaing Pagtatayo at Konstruksiyon ng Estado ng California

BUMOTO NG HINDI SA PROP. 48. Panatilihin ang sugal ng Indiyan sa 
reserbasyong lupa ng tribo lamang.

Maraming taon na ang nakalipas, hiningi ng mga Tribong Indiyan sa California na 
aprobahan ang limitadong sugal sa kasino sa reserbasyong lupang Indiyan. Ipinangako 
nila na ang mga kasinong Indiyan ay itatayo LAMANG sa orihinal na reserbasyong 
lupa ng tribo. ANG PROP. 48 AY SUMISIRA SA PANGAKONG ITO.

Habang karamihan ng mga tribo ay sumusunod sa mga tuntunin, nagtatayo 
sa kanilang orihinal na reserbasyong lupa at iginagalang ang kagustuhan ng mga 
botante, hinahangad naman ng ibang mga tribo na labagin ang mga tuntuning ito at 
magtayo ng mga proyektong kasino sa mga lugar ng kalunsuran sa buong California. 
BUMOTO NG HINDI SA PROP. 48 UPANG PATIGILIN ANG PAGHAHANAP 
NG RESERBASYON. Ang Prop. 48 ay mag-aaproba sa isang kontrobersiyal na 
kasunduan sa sugal ng tribo na magpapahintulot sa Tribo ng North Fork na magtayo 
ng labas-ng-reserbasyon, istilong-Vegas na 2,000 slot machine na kasino na higit sa 
isang oras na pagmamaneho mula sa itinatatag na reserbasyong lupa ng tribo, mas 
malapit sa mga pangunahing priwey at mga komunidad ng Central Valley. 

ANG PROP. 48 AY MAGSISIMULA NG ISANG BAGONG DAGSA NG 
LABAS-NG-RESERBASYON NA MGA PROYEKTONG KASINO. Mayroon 
nang higit sa 60 kasino sa California. Ang sapat ay sapat na. Bumoto ng Hindi sa Prop. 
48.

Ang mga pahayagan ay nananawagan para sa pagtanggi sa kontrobersiyal na 
kasunduang ito sa sugal ng Indiyan:

"Habang karamihan ng mga kasino ay nasa malalayong lokasyon pa rin, ang 
isang bagong pagtutulak ng mga tribo na bumili ng karagdagang lupa sa madaling 
mapagkikitaan na lokasyon sa priwey ay nagbabantang maglunsad ng isang bagong 
biglang pag-unlad ng kasino." Fresno Bee, 4/21/13

"Sa taong ito, ito ay ang tribong North Fork. Ang iba ay nakapila upang ipasok 
ang kanilang alok na magtayo ng mga kasino sa mga lugar ng kalunsuran." Bakersfield 
Californian, 9/4/13

"Ang botante ay binigyan ng garantiya (ang kanilang pag-aproba sa sugal) ay hindi 
magpapasimula ng isang biglang pag-unlad ng kasino at na ang mga kasino ay itatayo 
lamang sa mga kinikilalang teritoryong Indiyan." San Diego Union-Tribune, 8/11/13

"Ngayon, dalawang mungkahing kasino ang maaaring magbukas ng pinto sa isang 
bagong panahon ng sugal ng Indiyan sa estado . . . na gagawin ang mga ito na 

unang mga kasinong Indiyan sa estado na matatagpuan sa labas ng mga kasalukuyang 
reserbasyon." Los Angeles Times, 8/19/12

ANG PROP. 48 AY ISANG MASAMANG PAKIKIPAGKASUNDO PARA SA 
CALIFORNIA. Hindi tulad ng naunang mga kasunduan sa sugal ng Indiyan ang 
pakikipagkasundong ito ay WALANG ipinagkakaloob na pera para sa mga paaralan 
ng California at WALANG karagdagang pera para sa pangkalahatang pondo ng ating 
estado.

ANG PROP. 48 AY HINDI LUMILIKHA NG MGA BAGONG TRABAHO. 
Ang iminumungkahing bagong kasino ay kukuha lamang ng mga yaman at trabaho 
mula sa mga katabing kasino at negosyo.

Ang Prop. 48 ay isang masamang pakikipagkasundo para sa California, pero isang 
mahusay na pakikipagkasundo para sa mayamang tagapagpatakbo ng kasinong Las 
Vegas na mamamahala sa kasino. Ito ay kumuha ng mga mamahaling tagalobi at 
gumasta nang matindi sa pagsisikap na magtayo ng labas-ng-reserbasyon na mga 
kasino sa California. Ito ay naakusahan ng hindi makatarungang mga gawain sa 
paggawa at namultahan ng Komisyon sa Sugal ng Nevada at ng Komisyon sa Sugal ng 
Missouri.

ANG PROP. 48 AY HINDI NAGPOPROTEKTA SA KAPALIGIRAN. Ito 
ay sinasalungat ng mga negosyo, magsasaka, at lider sa komunidad sa Central 
Valley dahil ito ay nangangahulugang KARAGDAGANG polusyon ng hangin, 
KARAGDAGANG trapiko, at ang pagkawala ng bukas na espasyo. Ito ay lumilikha 
rin ng mas malaking pasanin sa isang limitado nang panustos na tubig.

Bumoto ng Hindi sa Prop. 48. PIGILAN ang istilong-Vegas na mga kasino sa ating 
mga kapitbahayan at PIGILAN ang dagsa ng mga bagong labas-ng-reserbasyon na 
kasino. Sumama sa amin at Bumoto ng HINDI sa Prop. 48. Magbasa ng karagdagan 
sa www.StopReservationShopping.com

Henry Perea, Superbisor ng County ng Fresno
Manuel Cunha, Jr., Presidente 
Liga ng mga Magsasaka ng Nisei
Gary Archuleta, Tagapangulong Pantribo 
Mooretown Rancheria

HUWAG PUMAYAG NA MAILIGAW NG MGA KALABAN NG 
PROPOSISYON 48! ANG HINDI SA 48 AY BINAYARAN NG MGA HEDGE 
FUND NG WALL STREET AT MAYAYAMANG TRIBO NG SUGAL NA 
NAGTATANGKANG PIGILAN ANG LEHITIMONG KOMPETISYON.

Kahit na si Cheryl Schmit, na nagharap ng reperendum na ito at ngayon ay 
namumuno sa kampanyang HINDI SA 48, ay tinatanggap ang mga merito ng lugar 
ng proyektong ito—BAGO SIYA NAGSIMULANG MAGTRABAHO PARA SA 
MGA KALABAN:

"Ito ay hindi isang paghahanap ng reserbasyon . . . Ito ay ang estado na ginagamit 
ang awtoridad nito na itayo ang lugar ng sugal kung saan gusto ito."—Cheryl Schmit, 
Stand Up For California!, San Diego Union-Tribune, 2/4/06.

BUMOTO NG OO SA PROPOSISYON 48—ITAGUYOD ANG 
DALAWANG KASUNDUAN NA NAGKAKALOOBNG MALALAKING 
BENEPISYO AT PROTEKSIYON PARA SA MGA TAGA-CALIFORNIA SA 
PAMAMAGITAN NG PAGPAPAHINTULOT SA IISANG PROYEKTO SA 
PEDERAL NA HINAHAWAKANG LUPANG INDIYAN NA ANG GAGAWIN AY:

• LUMIKHA NG LIBU-LIBONG MAHUSAY-MAGPASUWELDO NA MGA 
TRABAHO • LUMIKHA NG KAUNLARANG PANGKABUHAYAN SA ISA SA 
MGA PINAKAMAHIRAP NA REHIYON SA CALIFORNIA  • MAGPANATILI 
NG LOKAL NA KONTROL PARA SA ISANG PROYEKTONG MALAWAK 
NA SINUSUPORTAHAN NG KOMUNIDAD • ITAGUYOD ANG PAG-ASA 
SA SARILI PARA SA DALAWA SA PINAKAMALAKING MGA TRIBO SA 
CALIFORNIA • TUMULONG NA PROTEKTAHAN ANG DALAWANG LUGAR 

NA SENSITIBO ANG KAPALIGIRAN Si Gobernador Brown, isang tagasuporta 
ng Oo sa 48, ay sumasang-yon na ang Tribong North Fork ay "may mahalagang 
makasaysayang koneksiyon sa lupa" at ang proseso ng pag-aproba na "tumagal ng pitong 
taon" ay "labis na masusi."

Tinawag ni Gobernador Brown ang pagsisikap na "Hindi sa 48" upang 
pawalang-bisa ang kanyang mga kasunduan na "nakalulungkot" at tungkol sa "pera at 
kompetisyon."

SAMAHAN ANG IBANG SUMUSUPORTA SA MGA KASUNDUAN NG 
PROPOSISYON 48:

• Partidong	Demokratiko	ng	California	• Miyembro	ng	Asembleya	Frank	Bigelow,	
dating	Presidente,	Kapisanan	ng	mga	County	ng	Estado	ng	California	• Kapisanan	ng	
mga	Pamahalaang	Pantribo	sa	California	• Kapisanan	ng	mga	Opisyal	ng	Pulisya	ng	
Lunsod	ng	Madera	• UNITE	HERE!,	kumakatawan	sa	higit	sa	49,000	manggagawa	
sa California

BUMOTO NG OO SA PROPOSISYON 48.
www.voteYes48.com

Robbie Hunter, Presidente 
Konseho ng mga Gawaing Pagtatayo at Konstruksiyon ng Estado ng California
John Anderson, Siyerip 
Opisina ng Siyerip ng County ng Madera
Debi Bray, Presidente 
Kamara de Komersiyo ng Madera




